
ᑕᐃᒎᓯᐊ: ᓯᕗᓪᓕᕐᒥ ᒥᓂᔅᑕᐃᑦ ᑲᑎᒪᓂᖓᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ    
 
ᓇᑭᙶᕐᓂᖓ: ᒐᕙᒪᓕᕆᔨᒃᑯᓐᓄᑦ 
 
ᐃᓚᐅᔪᑦ:  ᓯᕗᓕᖅᑎ ᐲᑕ ᑕᑉᑑᓇ 
    
ᐱᔾᔪᑕᐅᔪᖅ:  
 
ᑲᓇᑕᐅᑉ ᓯᕗᓕᖅᑎᒻᒪᕆᐊᑦ ᔭᔅᑎᓐ ᑐᕈᑑ ᑲᑎᒪᑎᑦᑎᓚᐅᕐᒪᑦ ᓯᕘᓕᖅᐹᒥ ᒥᓂᔅᑕᐅᖃᑎᒌᑦ ᑲᑎᒪᓂᖓᓄᑦ 
ᐱᐊᓂᒃᓯᓇᓱᐊᖅᖢᑎᒃ ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.   
 
ᐅᓂᒃᑳᖏᑦ: 

ᓯᕘᓕᖅᐹᒥ ᒥᓂᔅᑕᐅᖃᑎᒌᑦ ᑲᑎᒪᓂᖓᑦ ᑲᑎᒪᓂᐅᔪᖅ ᓄᓇᓕᕐᔪᐊᑦ ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᕘᒥ ᓯᕗᓕᖅᑎᖏᑦ 
ᐊᒻᒪᓗ ᑲᓇᑕᐅᑉ ᓯᕗᓕᖅᑎᒻᒪᕆᐊ ᒥᓂᔅᑕ. ᑖᓐᓇ ᐱᖓᔪᒋᓕᖅᑖ ᑲᓇᑕᐅᑉ ᓯᕗᓕᖅᑎᒻᒪᕆᐊᑦ ᔭᔅᑎᓐ ᑐᕈᑑ 
ᑲᑎᒪᑎᑦᑎᓯᒪᓕᕐᓂᖓ. ᓯᕗᓪᓕᖅᐹᖅ ᓄᕗᐱᕆ 23, 2015-ᒥ, ᐊᑦᑕᐅᕚᒥ ᐊᒻᒪᓗ ᑐᒡᓕᐊ ᒫᑦᓯ 3, 2016-ᒥ.   
 
ᐃᓚᒋᔭᐅᖃᑕᐅᓚᐅᖅᑐᑦ ᓯᕗᓕᖅᑎᓂ, ᑲᓇᑕᐅᑉ ᓯᕗᓕᖅᑎᒻᒪᕆᐊᑦ ᔭᔅᑎᓐ ᑐᕈᑑ ᑐᙵᓱᒃᑎᑦᑎᓚᐅᕐᒥᔪᖅ ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐊᓪᓚᐃᑦ ᑲᓇᑕᒥ ᑲᑎᒪᔨᖏᑦ, ᐊᒻᒪᓗᑦᑕᐅᖅ 
ᐊᕕᒃᓯᒪᓂᐅᔪᓂ ᓄᓇᖃᖅᑳᖅᓯᒪᔪᑦ ᑭᒡᒐᖅᑐᖅᑎᖏᑦ ᓇᑭᙶᕈᓘᔭᖅᓯᒪᔪᑦ ᓄᓇᓕᒡᔪᐊᓂᑦ ᐊᕕᒃᑐᖅᓯᒪᔪᓂᑦ ᐊᒻᒪᓗ 
ᓄᓇᕘᒥᑦ ᐅᓪᓛᒃᑯᑦ  ᑲᑎᒪᓯᒋᐊᓚᐅᖅᑐᑦ ᑲᑎᒪᓂᕐᒧᑦ. ᔭᐃᒥᓯ ᐃᑦᑐᓗᒃ, ᐃᓱᒪᑕᐅᓚᐅᑲᒃᑐᖅ ᓄᓇᕗᑦ ᑐᙵᕕᒃᑯᓐᓄᑦ, 
ᐊᒻᒪᓗ ᓯᑖᓐᓕ ᐊᓇᑉᓛᒃ, ᐃᓱᒪᑕᖅ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐃᓚᐅᓚᐅᖅᑑᒃ ᐊᕕᒃᓯᒪᓂᐅᔪᒥ 
ᓄᓇᖃᖄᖅᓯᒪᔪᓂᒃ ᑭᒡᒐᖅᑐᐃᓪᓗᑎᒃ ᓄᓇᕘᒧᑦ. ᑐᒡᓕᐊ ᑲᑎᒪᓂᐅᔭᕆᐊᓕᒃ ᐅᖃᒪᔭᐅᑕᐅᑲᑕᓚᐅᖅᑐᖅ ᑖᑯᓇᙵᑐᐊᖅ 
ᓯᕗᓪᓕᕐᒥ ᒥᓂᔅᑕᐅᔪᓂᑦ.    
 

ᓇᐃᓈᖅᓯᒪᔪᑦ ᑲᑎᒪᔪᑕᐅᓚᐅᖅᑐᑦ: 

ᓯᕗᓕᕐᒥ ᒥᓂᔅᑕᐃᑦ ᑲᔪᓯᑦᑎᐊᓚᐅᖅᑐᑦ ᐱᐊᓂᒃᓯᓂᕐᒧᑦ ᑕᐃᔅᓱᒥᖓ  ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  ᑭᑭᖦᖢᒋᑦ ᓵᔅᑲᑦᓱᐊᓐ 
ᐊᒻᒪᓗ ᒫᓂᑑᐸ, ᑕᒪᕐᒥᑦᑎᐊᑦ ᓄᓇᓕᕐᔪᐊᑦ ᐊᕕᒃᓯᒪᐅᖅᑐᑦ ᐊᑎᓕᐅᓚᐅᖅᑐᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ.     
 
ᑕᐃᒃᑯᐊ ᐊᑐᖅᑕᐅᖃᑦᑕᕋᔭᖅᑐᑦ ᑐᕌᖓᑎᑕᐅᔪᑦ ᖃᓄᐃᓕᐅᕐᓂᐅᔪᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᕕᒃᓯᒪᓂᐅᔪᓂ 
ᓄᓇᓕᕐᔪᐊᓂ ᐊᒻᒪᓗ ᓄᓇᕘᒥ ᒐᕙᒪᒃᑯᓐᓂᑦ ᒥᒃᖠᑎᕆᓇᓱᒡᓗᑎᒃ ᐳᔪᕐᓗᖕᓂᒃ ᐃᓯᐊᕿᕙᒃᑐᓂᒃ ᓯᓚᒻᒧᑦ ᐊᒻᒪᓗ 
ᓇᓗᓇᐃᖅᓯᓗᑎᒃ ᐱᕕᖃᕐᕕᐅᔪᓐᓇᖅᑐᓂᒃ ᓴᓗᒪᔪᒥ ᐱᕈᖅᐸᓪᓕᐊᔭᕆᐊᖃᕐᓂᕐᒧᑦ.  
 
ᐊᑐᖅᑕᐅᖃᑦᑕᕋᔭᖅᑐᓂ ᓇᓗᓇᐃᔭᖅᓯᒪᔪᑦ ᐱᕐᔪᐊᑦ ᖃᓄᐃᓕᐅᒐᒃᓴᑦ ᑕᐃᒃᑯᓇᙵᑦ ᒐᕙᒪᐅᔪᓂᑦ 
ᑲᒪᒋᔭᐅᔪᑕᐅᓂᐊᖅᑐᑦ ᐱᕈᖅᐸᓪᓕᐊᑎᓪᓗᒋᑦ ᒪᑭᒪᔾᔪᑎᒃᓴᑦ ᒥᒃᖠᑎᕆᓇᓱᐊᕐᓗᑎᒡᓗ ᐳᔪᕐᓗᖕᓂᒃ ᐊᓂᐊᕿᕙᒃᑐᓂᒃ. 
ᑕᐃᒃᑯᐊ ᖃᓄᐃᓕᐅᕐᓂᐅᓂᐊᖅᑐᑦ ᒪᑯᐊᖑᔪᖅ:   

• ᐱᓕᕆᕙᓪᓕᐊᓂᖅ ᓄᑖᓂᒃ ᐃᒡᓗᓄᑦ ᓇᓗᓇᐃᒃᑯᑕᕐᓂᒃ ᐃᒪᐃᑦᑎᐊᖁᔨᓂᕐᒧᑦ ᑕᐃᒃᑯᐊ ᐃᒡᓗᐃᑦ 
ᐊᑐᖏᓐᓂᖅᓴᐅᔪᓐᓇᖁᓪᓗᒋᑦ ᐆᒻᒪᖅᑯᑎᓂᒃ, ᖃᖓᙳᖅᐸᓪᓕᐊᓗᓂ ᑮᓇᐅᔭᓂᒃ ᐊᑐᓗᐊᖏᓂᖅᓴᐅᔪᓇᕐᒪᑕ ᐃᒡᓗᓖᑦ 
ᐊᒻᒪᓗ ᓇᖕᒥᓂᓖᑦ ᐱᓕᕆᕝᕕᖕᓂᒃ.   

• ᐊᑐᓕᖅᑎᑦᑎᕙᓪᓕᐊᓂᖅ ᓴᖅᑭᑦᑎᓂᒃᑯᑦ ᓴᙱᒃᑎᑕᐅᑎᖃᕐᕕᖃᖅᑐᓂᒃ ᐃᑲᔪᕈᒪᓪᓗᒋᑦ ᐳᔪᕐᓗᖕᓂᒃ ᐃᓯᐊᕿᙱᑦᑐᓂᒃ 
ᓄᓇᓯᐅᑎᓂᒃ.   



• ᐊᖏᒡᓕᑎᑦᑎᕙᓪᓕᐊᓂᖅ ᓴᓗᒪᔪᒥᒃ ᐅᐊᔭᓅᖅᑐᓂᒃ, ᐅᔾᔨᕐᓇᖅᓯᑎᑦᑎᓂᖅ ᐱᓕᕆᖃᑎᒌᖕᓂᕐᒥᒃ, ᐊᑐᕐᓗᑎᒃ 
ᐱᓕᕆᔾᔪᑎᓂᒃ ᐱᕙᓪᓕᐊᑎᑦᑎᓂᐊᕐᓗᑎᒃ ᖃᓄᖅᑑᖓᕈᓐᓇᕐᓂᒃᑯᑦ ᐊᕐᔭᒃᓴᓂᒃ ᑕᑎᖃᕐᓂᒃᑯᑦ, ᐊᒻᒪᓗᑦᑕᐅᖅ 
ᐊᑑᑎᖃᑦᑎᐊᕐᓂᖅᓴᓂᒃ ᐊᑐᕐᓂᖅ ᐆᒻᒪᖅᑯᑎᓂᒃ, ᐊᒻᒪᓗ ᐊᓯᔾᔨᕆᐊᖅᓯᒪᔪᒥᒃ ᐊᑐᖔᕐᓂᖅ ᐆᒻᒪᖅᑯᑎᓂᒃ.   

• ᐃᓯᐊᕿᕙᓪᓕᐊᔪᖅ ᐳᔪᕐᓗᒃ ᑭᓂᖅᑐᓂᑦ ᐊᒻᒪᓗ ᐅᖅᓱᕈᔪᖕᓂᑦ.   

• ᓴᐳᔾᔨᓯᒪᓂᖅ ᐊᒻᒪᓗ ᐱᐅᓯᑎᑦᑎᒋᐊᕐᓂᖅ ᓇᐹᖅᑐᓕᖕᒦᑦᑐᓂᒃ ᓄᓇᓂ, ᐃᒪᖅᓱᖕᓂ ᐊᒻᒪᓗ ᐱᕈᖅᑐᖃᕐᕕᐅᓲᓂ 
ᓄᓇᓂ.   

 • ᐋᖅᑭᒃᓯᓗᓂ ᐆᒃᑑᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓂᑦ ᐊᒻᒪᓗ ᒥᒃᖠᑎᕆᕙᓪᓕᐊᓂᖅ ᐳᔪᕐᓗᖕᓂᒃ ᒐᕙᒪᒃᑯᑦ 
ᐊᐅᓚᑎᔪᓕᕆᔾᔪᑎᖏᑦᑎᒍᑦ.   
ᓯᕗᓪᓕᕐᒥ ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ ᖃᓄᐃᓕᐅᕐᓂᐅᔪᒪᔪᓄᑦ ᐊᑐᖔᓕᕈᓐᓇᕐᓂᕐᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐱᕙᓪᓕᐊᑎᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᓯᐊᒎᖔᕈᓐᓇᕐᓂᕐᒧᑦ, 
ᐃᓕᓴᖅᓯᓂᒃᑯᑦ ᑕᒪᒃᑯᐊ ᓯᒡᔭᖅᐸᓰᑦ, ᐅᑭᐅᖅᑕᖅᑐᖅ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᓵᖓᑎᓪᓗᒋᑦ 
ᐊᔾᔨᐅᖏᒻᒪᕆᒃᑐᓄᑦ ᐱᕙᓪᓕᐊᔪᓄᑦ. ᑕᒪᒃᑯᐊ ᐃᑲᔪᖅᑐᕈᒪᓪᓗᒋᑦ ᐊᒃᓱᕉᑕᐅᔪᑦ, ᒐᕙᒪᑐᖃᒃᑯᑦ, ᑲᑐᔾᔨᖃᑎᖃᖅᖢᑎᒃ 
ᓄᓇᓕᕐᔪᐊᓂᒃ ᐊᕕᒃᑐᖅᓯᒪᔪᓂᒃ ᐊᒻᒪᓗ ᓄᓇᕘᒥ, ᐱᓕᕆᕙᓪᓕᐊᓂᐊᕐᒪᑕ ᐊᑐᖔᕈᓐᓇᖅᑐᓂᒃ ᐊᐅᓚᔪᓐᓇᐅᑕᐅᔪᑎᒍᑦ, 
ᑭᒃᑯᑐᐃᓐᓇᕐᓂᓪᓗ ᓄᒃᑕᕈᑕᐅᕙᒃᑐᑦ, ᐊᒻᒪᓗ ᓴᓗᒪᔪᓂᒃ ᐱᓕᕆᔪᑎᓂᒃ ᐊᒻᒪ ᐊᑐᖅᑕᐅᖔᕈᓐᓇᖅᑐᓂᒃ 
ᐃᓱᒪᑦᑎᐊᕈᑕᐅᓯᒪᔪᑎᒍᑦ.    ᐱᖃᓯᐅᔾᔨᓪᓗᑎᑦ ᐃᑲᔪᕆᐊᖃᕐᓂᕐᒧᑦ ᓄᓇᖃᖅᑳᖅᓯᒪᔪᓂᒃ ᐃᓄᖕᓂᒃ ᐊᒻᒪᓗ 
ᓄᓇᓕᕋᓛᖑᓂᖅᓴᓂᒃ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᐅᔪᓂᒃ ᒥᒃᖠᑎᕆᓇᓱᒡᓗᑎᒃ ᑕᑎᖃᖅᑐᓂᒃ ᐅᖅᓱᕐᓂᒃ 
ᐊᒃᑐᐊᓕᖅᑎᓪᓗᒋᑦ ᑖᒃᑯᐊ ᓄᓇᓖᑦ ᐅᐊᔭᒨᕐᓂᖅᓴᓂᒃ ᐊᒻᒪᓗ ᓴᖅᑭᑎᓗᑎᒃ ᐊᑐᖅᑕᐅᖔᕈᓐᓇᖅᑐᓂᒃ 
ᐆᒻᒪᖅᑯᑎᓕᕆᔾᔪᑎᓂᒃ.   

ᓯᕗᓪᓕᕐᒥ ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ ᐱᔪᓐᓇᕈᒪᓪᓗᑎᒃ ᐅᓂᒃᑲᓐᓂᒃ ᖃᐅᐃᓐᓂᐅᕙᓪᓕᐊᔪᓂᑦ ᓴᖅᑭᑕᐅᔪᓄᑦ 
ᐊᕐᕌᒍᒥ, ᐊᒻᒪᓗ ᐊᕐᕌᒍᑕᒫᑦ ᑭᖑᓂᐊᒍᑦ. ᐊᒻᒪᒃᑲᓐᓂᖅ, ᒐᕙᒪᑐᖃᒃᑯᑦ, ᓄᓇᓕᕐᔪᐊᑦ ᐊᕕᒃᑐᖅᓯᒪᔪᑦ ᓄᓇᕘᒥᓗ 
ᒐᕙᒪᐅᔪᑦ ᐱᓕᕆᖃᑎᒌᖕᓂᐊᖅᑐᑦ ᓴᖅᑭᑦᑎᓇᓱᒡᓗᑎᒃ ᕿᒥᕐᕈᔭᐅᔪᒃᓴᒥᒃ ᐊᕐᔭᒃᓴᐃᑦ ᐊᑭᖏᓇᔭᖅᑕᖏᓐᓂᒃ,  
ᐱᐊᓂᒃᑕᐅᓂᐊᖅᑐᖅ 2022 ᐱᒋᐊᓕᖅᑎᓪᓗᒍ. ᓯᕗᓪᓕᖅᐹᖅᓯᐅᑦ ᐅᓂᒃᑲᖅ ᐱᐊᓂᒃᑕᐅᓂᐊᖅᑐᖅ 2020-ᒥ, 
ᕿᒥᕐᕈᔭᐅᓗᓂᓗ ᖃᐅᔨᓴᖅᑕᐅᓗᓂᓗ ᓯᕗᓪᓕᒥ ᒥᓂᔅᑕᐅᔪᓂᑦ.    

ᓯᕗᓪᓕᕐᒥ ᒥᓂᔅᑕᐅᖃᑎᒌ ᐊᖏᖃᑎᒌᓚᐅᕐᒥᔪᑦ ᐊᑐᓂ ᐊᕕᒃᓯᒪᓂᐅᔪᑦ ᓄᓇᓕᕐᔪᐊᖑᔪᓄᑦ ᐃᓚᒋᐊᕈᑕᐅᓂᐊᖅᑐᓂᒃ 
ᐊᑐᖅᑕᐅᖃᑦᑕᕋᔭᖅᑐᓄᑦ.  ᓄᓇᕘᒧᑦ ᐃᓚᒋᐊᕈᑕᐅᓇᔭᖅᑐᑦ ᐃᓕᓴᖅᓯᖕᒪᑕ ᐱᒻᒪᕆᐅᔪᓂᒃ ᖃᓄᐃᓕᐅᕈᑎᒃᓴᓂᒃ 
ᐱᓕᕆᔾᔪᑕᐅᓇᔭᖅᑐᓂᒃ ᒫᓐᓇᒧᑦ (ᐅᕝᕙᓘᓐᓃᑦ ᑕᐃᒃᑯᐊ ᐱᓕᕆᐊᖑᕙᓪᓕᐊᔪᑦ) ᑕᐃᒃᑯᓇᙵᑦ ᓄᓇᕘᒥᑦ 
ᒥᒃᖠᑎᕆᓇᓱᖕᓂᕐᒧᑦ ᐳᔪᕐᓗᖕᓂᒃ ᐃᓯᐊᕿᕙᒃᑐᓂᒃ ᐊᒻᒪᓗ ᐱᓗᐊᕈᓐᓃᖅᑎᑦᑎᓇᓱᖕᓂᕐᒧᑦ ᐊᒃᑐᐃᓂᐅᓇᔭᑐᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.  ᓄᓇᕘᒥ ᐊᑐᖅᑕᐅᖃᑦᑕᕋᔭᖅᑐᑦ ᐃᓕᓴᖅᓯᖃᓯᐅᑎᓯᒪᖕᒪᑕ ᓄᓇᕘᒥ ᐊᔾᔨᐅᖏᑦᑐᒃᑯᑦ 
ᐱᓂᐅᔪᓂᒃ ᐊᒻᒪᓗ ᐱᓕᕆᓂᐊᕐᓂᕋᖅᓯᒪᖕᒪᑕ ᑲᓇᑕᒥ ᒐᕙᒪᒃᑯᑦ ᐊᒻᒪᓗ ᓄᓇᕘᒥ ᒐᕙᒪᒃᑯᑦ ᐱᓕᕆᖃᑎᒌᖕᓂᐊᕐᓗᑎᒃ 
ᖃᐅᔨᓴᕆᐊᖃᕐᓂᕐᒧᑦ ᐊᕐᔭᒃᓴᑦ ᐊᑭᒋᓇᔭᖅᑕᖏᓐᓂᒃ ᓄᓇᕘᒥ ᒪᑭᒪᔾᔪᑎᒃᓴᑦ ᐱᓪᓗᒋᑦ, ᓄᓇᓖᑦ ᐊᒻᒪᓗ ᐃᓄᖏᑦ, 
ᐱᖃᓯᐅᑎᓪᓗᒋᑦ ᐆᒻᒪᖅᑯᑎᓄᑦ ᐊᑮᑦ, ᐊᒻᒪᓗ ᐱᓕᕆᓗᑎᒃ ᑲᒪᔪᑕᐅᓇᔭᖅᑐᓂᒃ ᑲᑐᔾᔨᓂᒃᑯᑦ.     

ᐊᒻᒪᒃᑲᓐᓂᖅ, ᓄᓇᕘᒧᑦ ᐊᑐᖅᑕᐅᖃᑦᑕᕋᔭᖅᑐᑦ ᓇᓗᓇᐃᖅᓯᒪᖕᒪᑕ ᑲᒪᓂᐊᕐᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒻᒪᓗ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐱᓕᕆᓂᐅᓇᔭᖅᑐᓂᒃ, ᑕᐃᒃᑯᐊ ᓄᓇᕘᒧᑦ ᒐᕙᒪᒃᑯᑦ ᐊᒻᒪᓗ ᑲᓇᑕᒧᑦ ᒐᕙᒪᒃᑯᑦ 
ᑲᑐᔾᔨᓗᑎᒃ ᓯᕗᓪᓕᐅᔨᓇᓱᖕᓂᐊᖅᐳᑦ ᐱᓕᕆᕙᓪᓕᐊᓂᐊᕐᓗᑎᒃ ᒪᑯᓂᖕ:  

• ᖃᐅᔨᓴᐃᓂᖅ ᐱᕙᓪᓕᐊᓂᐅᔪᓂᒃ ᐊᒻᒪᓗ ᐊᑐᖅᑕᐅᕙᒃᑐᑎᒍᑦ ᐱᐅᓇᔭᕐᒪᖔᑦ ᐅᐊᔭᒨᖅᑐᓄᑦ ᑕᒪᒃᑯᑎᒎᓇᖅ 
ᐊᓯᐊᒍᖔᖅ ᐆᒻᒪᖅᑯᑎᖃᕈᓐᓇᐅᑎᓕᒃᑎᒍᑦ ᐊᐅᓚᓗᑎᒃ ᓄᓇᕘᒥ ᓄᓇᓕᐅᔪᓂ.  ᐊᓯᖔᒋᑦᑎᒍᑦ ᐆᒻᒪᖅᑯᑎᓂᒃ 
ᐊᑐᖔᓕᕐᓂᖅ ᐊᒃᓱᐊᓗᒃ ᒥᒃᖠᑎᕆᕚᓕᕋᔭᕐᒪᑦ ᐳᔪᕐᓗᖕᓂᒃ ᐃᓯᐊᕿᕙᒃᑐᓂᒃ ᓯᓚᒻᒧᑦ ᐃᒪᐃᓯᓐᓈᕐᓗᑎᒃ 
ᑕᐃᒃᑯᐊ ᓄᓇᕘᒥ ᓄᓇᓕᕋᓛᖑᓂᖅᓴᐅᔪᑦ ᐃᓛᒃᑰᖅᑕᖅᑐᑦ ᑕᑎᖃᕈᓐᓇᕐᓗᑎᒃ ᐆᒻᒪᖅᑯᒻᒥᒃ.      

• ᐱᓕᕆᕙᓪᓕᐊᓗᑎᒃ ᐱᐅᓯᒋᐊᖅᑎᑦᑎᓇᓱᖕᓂᕐᒧᑦ ᐱᓕᕆᐊᒃᑯᑦ ᐱᕚᓕᕈᑕᐅᔪᓐᓇᕋᔭᖅᑐᓂᒃ ᐆᒻᒪᖅᑯᒻᒥᒃ 
ᐊᑐᕐᓂᕐᒧᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓇᖕᒥᓂᓕᖕᓄᑦ ᐃᒡᓗᓂᒃ. ᓴᖅᑭᑦᑎᕙᓪᓕᐊᓗᑎᒃ ᖁᐊᖅᓵᕐᓇᙱᑦᑐᓂᒃ 
ᐊᒻᒪᓗ ᐆᒻᒪᖅᑯᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᒡᓗᕐᔪᐊᓄᑦ ᐱᒻᒪᕆᐊᓘᓂᐊᕐᒪᑦ ᑕᒪᓐᓇ 
ᐱᕈᖅᑎᑦᑎᕙᓪᓕᐊᓂᕐᒧᑦ ᓴᙱᔪᒃᑯᑦ ᐃᒥᓂᖅᓱᖅᐸᓪᓕᐊᓂᕐᒧᑦ ᓄᓇᓕᐅᔪᓂ ᐅᑭᐅᖅᑕᖅᑐᒥ.  

 



ᓄᓇᕘᒧᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᖓᑦ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕐᓂᐊᖅᑐᑦ 
ᐊᑲᐅᙱᓪᓕᐅᕈᑕᐅᑐᐃᓐᓇᕆᐊᓕᖕᓂᒃ ᐊᕐᔭᒃᓴᑦ ᐊᑭᒋᓇᔭᖅᑕᖏᓐᓄᑦ ᑲᓇᑕᒥ ᐊᑮᑦ ᐱᓪᓗᒋᑦ ᐆᒪᓇᓱᐊᕐᓂᕐᒥ ᓄᓇᕘᒥ. 
ᑕᒪᓐᓇ ᐱᒻᒪᕆᐊᓘᓂᐊᖅᑐᖅ ᐃᓱᒪᒋᔭᐅᔭᕆᐊᓕᒃ ᓯᕗᓂᒃᓴᒥ ᐊᑐᒐᐅᓇᔭᖅᑐᓄᑦ ᐱᕙᓪᓕᐊᑎᑕᐅᓛᖅᑐᓄᑦ.  

ᓇᓗᓇᐃᖅᑕᐅᓯᒪᔪᖅ ᒐᕙᒪᑐᖃᒃᑯᑦ ᓯᕗᓪᓕᖅᐸᐅᑎᔪᒪᔭᖏᓐᓂ, 100 ᐳᓴᐅᔪᑦ ᐃᓯᖅᐸᓪᓕᐊᔪᓂ ᐊᕐᔭᒃᓴᑦ ᐊᑭᖏᓐᓂᑦ 
ᐱᔭᐅᕙᓪᓕᐊᓇᔭᖅᑐᑦ ᓄᓇᕘᒥᑦ.   

ᖃᓄᐃᓕᐅᕐᓂᐅᒃᑲᓐᓂᕐᓂᐊᖅᑐᑦ: 
 
ᓄᓇᕘᒥ ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓴᖅᑭᑦᑎᓇᓱᒡᓗᑎᒃ ᖃᓄᐃᓕᐅᕈᑎᒃᓴᓂᒃ 
ᑕᐃᔅᓱᒧᖓ ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.   
 
ᓯᕗᓪᓕᕐᒥ ᒥᓂᔅᑕᐃᑦ ᑲᑎᒪᓂᕆᓂᐊᖅᑕᖓᑦ ᐊᕐᕌᒍᒥᐅᓛᖅᑐᖅ  ᖃᐅᔨᓇᓱᒡᓗᑎᒃ ᐱᕙᓪᓕᐊᓂᐅᔪᓂᒃ ᑕᔅᓱᒧᖓ 
ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.   
  
 
ᐊᑦᑕᑕᖅᑎᑕᐅᓯᒪᔪᑦ: 
 
ᓄᓇᕘᒥ ᐃᓚᒋᐊᕈᑕᐅᓂᐊᖅᑐᑦ ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
 
ᑲᑐᔾᔭᐅᔪᒥᒃ-ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ: https://www.canada.ca/en/services/environment/weather/climatechange/pan-
canadian-framework.html  
 
ᑲᓇᑕᐅᑉ ᓯᕗᓕᖅᑎᒻᒪᕆᐊᑦᑕ ᑐᓴᖅᑕᐅᖁᔭᖏᑦ ᑎᓯᐱᕆ 9 FMM-ᒧᑦ: 
http://www.pm.gc.ca/eng/news/2016/12/09/communique-canadas-first-ministers 

https://www.canada.ca/en/services/environment/weather/climatechange/pan-canadian-framework.html
https://www.canada.ca/en/services/environment/weather/climatechange/pan-canadian-framework.html
http://www.pm.gc.ca/eng/news/2016/12/09/communique-canadas-first-ministers


ᓄᓇᕘᒧᑦ ᐃᓚᒋᐊᕈᑕᐅᓇᔭᖅᑐᑦ 

ᐱᒻᒪᕆᐅᔪᑦ ᖃᓄᐃᓕᐅᕈᑕᐅᓇᔭᖅᑐᑦ ᒫᓐᓇᒧᑦ   

ᐃᓚᖏᑦ ᐱᒻᒪᕆᐅᔪᑦ ᖃᓄᐃᓕᐅᕈᑕᐅᔪᑦ ᐱᓕᕆᓂᐅᕙᓪᓕᐊᔪᑦ ᒫᓐᓇᒧᑦ ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᔪᑦ ᓱᓕ 
ᓄᓇᕘᒥ ᒪᑯᐊᖑᔪᑦ:  

ᐆᒻᒪᖅᑯᑎᑐᓗᐊᕐᓇᖏᑦᑐᓄᑦ ᐱᐅᓯᒋᐊᖅᑕᐅᔾᔪᑎᑦ   

ᑕᐃᓐᓇ ᓄᓇᕘᒥ ᐆᒻᒪᖅᑯᑎᓄᑦ ᐱᐅᓯᒋᐊᖅᑎᑦᑎᓇᓱᖕᓂᕐᒧᑦ ᐱᓕᕆᐊᖅ ᐱᓕᕆᐊᒍᓯᒋᐊᓚᐅᖅᓯᒪᖕᒪᑦ ᐃᖃᓗᖕᓂ 
2007-ᒥ, ᐊᒻᒪᓗ ᑲᒪᔾᔪᑕᐅᓪᓗᓂ ᑕᒪᐃᓐᓄᑦ ᒐᕙᒪᒃᑯᓐᓂ ᐃᖃᓗᖕᓂ ᒐᕙᒪᒃᑯᑦ ᓄᓇᕘᒥ-ᓇᖕᒥᓂᕆᔭᖏᓐᓄᑦ 
ᐃᒡᓗᕐᔪᐊᓄᑦ. ᑕᐃᓐᓇ ᐊᑕᐅᓯᐊᖅ-ᐊᑐᖅᑕᐅᔪᖅ ᐱᓕᕆᐊᖅ ᑮᓇᐅᔭᓂᒃ ᐊᑐᖏᑉᐹᓕᕈᑕᐅᓚᐅᕐᒪᑦ $12.8 ᒥᓕᐊᓐᓂᒃ 
ᐊᕐᕌᒍᒧᑦ ᓴᓂᕐᕙᒃᑕᐅᔪᑦ ᐃᒪᓐᓇ ᐅᓄᖅᑎᒋᓪᓗᑎᒃ $1.6 ᒥᓕᐊᓐ ᐊᒻᒪᓗ ᐅᖁᒪᐃᓂᖃᖅᑎᒋᔪᑦ 1,594-ᓂᒃ ᐳᔪᕐᓗᖕᓂᒃ 
ᒥᒃᖠᑎᕆᓪᓗᑎᒃ  

ᑲᑎᖦᖢᒋᑦ ᐊᓯᔾᔨᖅᑎᕆᓂᐅᔪᑦ ᐱᖓᓲᔪᓂ ᐃᒡᓗᖁᑎᒋᔭᑦᑎᓐᓄᑦ ᐃᒡᓗᓂᒃ ᐅᖅᑰᓴᐃᓂᕐᒧᑦ, ᑕᐃᒃᑯᐊ ᐳᔪᕐᓗᖕᓂᒃ 
ᐃᓯᐊᕿᕙᒃᑐᓂᒃ ᒥᒃᖠᑎᕆᓂᐅᔪᑦ ᐃᒪᓐᓇᑎᒋᐅᕗᑦ 4,100-ᓂᒃ ᐅᖁᒪᐃᓐᓂᖃᖅᑎᒋᔪᑦ, 20-ᐳᓴᐅᔪᒥᒃ ᑲᑎᖦᖢᒋᑦ 
ᐃᒡᓗᑦ ᐳᔪᐊᕿᔭᖏᑦ.    

ᐱᕙᓪᓕᐊᔪᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᖅᑕᐅᖔᕈᓐᓇᖅᑐᓄᑦ ᖃᓄᐃᓕᐅᕈᑕᐅᔪᑦ   

ᐅᐸᒋᐊᖅᑕᕗᑦ ᓴᖅᑭᑕᐅᓚᐅᖅᓯᒪᔪᖅ 2011-ᒥ ᐊᒻᒪᓗ ᐱᔨᑦᑎᕈᑕᐅᕗᖅ ᐃᒪᐃᑑᓪᓗᓂ                       
guiding document for the impacts of climate change in Nunavut 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᐊᑦᑎᕝᕕᒃ   

ᓄᓇᕘᒥ ᒐᕙᒪᒃᑯᑦ ᐱᓕᕆᕙᓪᓕᐊᕗᑦ ᐊᒻᒪᓗ ᐊᑐᖅᖢᑎᒃ ᖃᐅᔨᒪᔾᔪᑎᓄᑦ ᐱᓕᕆᔪᑎᓂᒃ ᑕᐃᒃᑯᐊ ᓴᖅᑭᐅᒪᖁᓪᓗᒋᑦ 
ᐊᒻᒪᓗ ᐅᓄᖅᓯᕙᓪᓕᐊᖁᓪᓗᒋᑦ ᐱᔭᐅᔪᓐᓇᕆᐊᖃᕐᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᔭᐅᓯᒪᓕᖅᑐᑦ, ᓲᕐᓗ 
ᓄᓇᐅᑉ ᖁᐊᖑᐃᓐᓇᐅᔭᕐᓂᖓᓄᑦ ᓄᐊᑕᐅᓯᒪᔪᑦ ᐊᒻᒪᓗ ᓄᓇᓄᑦ ᐊᑦᑕᕐᓇᐅᑎᔪᑦ ᓄᓇᖑᐊᒃᑯᑦ ᑎᑎᕋᖅᑕᐅᓯᒪᔪᑦ. 
ᑕᐃᒃᑯᐊ ᖃᐅᔨᒪᔭᐅᔭᕆᐊᓖᑦ ᐊᑐᖅᑕᐅᔪᑦ ᐱᐅᓯᑎᑦᑎᒋᐊᕈᑕᐅᓪᓗᑎᒃ ᐱᓕᕆᔪᑕᐅᔭᕆᐊᓕᖕᓄᑦ ᐱᕙᒌᔭᐃᓂᕐᒧᑦ 
ᐊᒻᒪᓗ ᒥᒃᖠᑎᕆᓇᓱᖕᓂᕐᒧᑦ ᐊᒃᑐᐃᓂᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᔪᓂᒃ ᓄᓇᕘᒥ.   

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ   

ᓄᓇᕘᒥ ᒐᕙᒪᒃᑯᑦ ᓴᖅᑭᑦᑎᕙᓪᓕᐊᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᐊᓄᑦ ᑎᑎᕋᕐᕕᖕᒥᒃ, ᑕᐃᓐᓇᓗ ᑐᑦᑕᕐᕕᐅᓇᔭᖅᑐᖅ 
ᑖᑯᓄᖓ ᒐᕙᒪᒃᑯᓐᓂ ᑲᒪᓂᐊᖅᑐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᒥᒃᖠᑎᕆᓇᓱᖕᓂᕐᒧᑦ ᐱᔾᔪᑕᐅᔪᓄᑦ.   

ᖃᓄᐃᓕᐅᕐᓂᐅᔭᕆᐊᓖᑦ ᐊᑭᓕᖅᓯᓂᕐᒧᑦ ᐊᕐᔭᒃᓴᓂᑦ ᐳᔪᕐᓗᖑᖅᑎᑕᐅᔪᓄᑦ   

ᓄᓇᕘᒥ ᒐᕙᒪᒃᑯᑦ ᐃᓕᓴᖅᓯᓯᒪᖕᒪᑕ ᐱᓕᕆᐊᒃᓴᐅᔪᒥᒃ ᐊᕐᔭᓕᓃᑦ ᐊᑭᒋᔭᕆᐊᖃᖅᑕᖏᓐᓂᒃ ᑕᐃᑲᓂ ᑲᑐᔾᔭᐅᔪᒥᒃ-
ᑲᓇᑕᒥᐅᓂᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᓄᓇᕗᑦ 
ᖃᓄᐃᓕᖓᔾᔪᑎᖃᕋᓗᐊᖅᑎᓪᓗᒍ, ᑲᓇᑕᒧᑦ ᒐᕙᒪᒃᑯᑦ ᐊᒻᒪᓗ ᓄᓇᕘᒧᑦ ᒐᕙᒪᒃᑯᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᓂᐊᖅᑐᑦ 
ᖃᐅᔨᓴᐃᓂᕐᒧᑦ ᓈᒻᒪᙱᓕᐅᕈᑕᐅᓇᔭᖅᑐᓂᒃ ᐊᕐᔭᒃᓴᑦ ᐊᑭᒋᓇᔭᖅᑕᖏᓐᓄᑦ ᓄᓇᕘᒥ ᒪᑭᒪᔾᔪᑎᒃᓴᓄᑦ, ᓄᓇᓕᖕᓄᑦ 
ᐊᒻᒪᓗ ᐃᓄᖕᓄᑦ ᐱᖅᓯᐅᑎᓪᓗᒋᑦ ᐆᒻᒪᖅᑯᑎᓄᑦ ᐊᑮᑦ, ᐊᒻᒪᓗ ᐱᓕᕆᓗᑎᒃ ᖃᓄᖅᑑᕈᑎᒃᓴᓂᒃ ᑲᑐᔾᔨᓂᒃᑯᑦ.  

ᓄᓇᕘᒧᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᖓᑦ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕐᓂᐊᖅᑐᑦ 
ᐊᑲᐅᙱᓪᓕᐅᕈᑕᐅᑐᐃᓐᓇᕆᐊᓕᖕᓂᒃ ᐊᕐᔭᒃᓴᑦ ᐊᑭᒋᓇᔭᖅᑕᖏᓐᓄᑦ ᑲᓇᑕᒥ ᐊᑮᑦ ᐱᓪᓗᒋᑦ ᐆᒪᓇᓱᐊᕐᓂᕐᒥ ᓄᓇᕘᒥ. 
ᑕᒪᓐᓇ ᐱᒻᒪᕆᐊᓘᓂᐊᖅᑐᖅ ᐃᓱᒪᒋᔭᐅᔭᕆᐊᓕᒃ ᓯᕗᓂᒃᓴᒥ ᐊᑐᒐᐅᓇᔭᖅᑐᓄᑦ ᐱᕙᓪᓕᐊᑎᑕᐅᓛᖅᑐᓄᑦ.  

http://climatechangenunavut.ca/sites/default/files/3154-315_climate_english_reduced_size_1_0.pdf


ᓇᓗᓇᐃᖅᑕᐅᓯᒪᔪᖅ ᒐᕙᒪᑐᖃᒃᑯᑦ ᓯᕗᓪᓕᖅᐸᐅᑎᔪᒪᔭᖏᓐᓂ, 100 ᐳᓴᐅᔪᑦ ᐃᓯᖅᐸᓪᓕᐊᔪᓂ ᐊᕐᔭᒃᓴᑦ ᐊᑭᖏᓐᓂᑦ 
ᐱᔭᐅᕙᓪᓕᐊᓇᔭᖅᑐᑦ ᓄᓇᕘᒥᑦ.   

ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᒌᖕᓂᕐᒧᑦ ᐱᕕᖃᕐᓂᖅ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ   

ᓄᓇᕘᒧᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᐃᒪᐃᓕᐅᕈᒪᖕᒪᑕ ᑲᑐᔾᔨᓗᑎᒃ ᓯᕗᓪᓕᐅᔨᔪᒪᓪᓗᑎᒃ ᑲᒪᒋᔭᕆᐊᓕᖕᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐱᕚᓕᕈᑎᒃᓴᓄᑦ ᓴᓗᒪᔪᒥ ᐱᕈᕆᐊᖃᕐᓂᕐᒧᑦ:    

ᓄᓇᕘᒧᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᖃᐅᔨᓴᕐᓂᐊᕐᒪᑕ ᑮᓇᐅᔭᓕᐅᕋᓱᖕᓂᕐᒧᑦ ᐊᒻᒪᓗ ᐱᓕᕆᔾᔪᑎᑎᑦᒍᑦ ᐱᐅᓇᔭᕐᒪᖔᑦ 
ᐅᐊᔭᓅᖅᑐᓄᑦ ᐊᑐᖅᑕᐅᖔᕈᓐᓇᖅᑐᑎᒍᑦ ᐆᒻᒪᖅᑯᑎᖃᕈᓐᓇᕆᐊᒃᓴᖅ ᓄᓇᕘᒥ ᓄᓇᓕᖕᓂ.  ᐊᓯᐊᒍᖔ ᐆᒻᒫᖅᑯᑎᓂᒃ 
ᐊᑐᖅᑎᑦᑎᔪᓇᕐᓂᐊᖅᐸᑕ ᒥᒃᖠᑎᒋᓇᔭᕐᒪᑕ ᐳᔪᕐᓗᖕᓂᒃ ᐊᒻᒪ ᐃᒪᐃᑎᐊᖅᑎᑦᑎᓗᑎᒃ ᓄᓇᕘᒥ ᒥᑭᑦᑑᑕᐅᔪᓂ 
ᓄᓇᓕᖏ ᑕᑎᒋᔭᐅᔪᓐᓇᖅᑐᑎᒍᑦ ᐆᒻᒪᖅᑯᑎᖃᕈᓐᓇᕐᓂᖅ.    

ᓄᓇᕘᒧᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᓂᐊᕐᒪᑕ ᐱᐅᓯᒋᐊᖅᑎᑦᑎᓇᓱᖕᓂᕐᒧᑦ ᐱᓕᕆᐊᒥᒃ 
ᐱᕚᓕᖅᑎᑦᑎᔪᒪᓪᓗᑎᒃ ᐊᑲᐅᓂᖅᓴᓂᒃ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᑭᒃᑯᑐᐃᓐᓇᕐᓂᒃ ᐊᒻᒪᓗ ᓇᖕᒥᓂᓕᖕᓂᒃ ᐃᒡᓗᓂᒃ. 
ᐱᓕᕆᕙᓪᓕᐊᓂᖅ ᖁᐊᖅᓵᕐᓇᙱᑦᑐᒃᑯᑦ ᐊᒻᒪᓗ ᐊᑲᐅᓂᖅᓴᒃᑯᑦ ᐆᒻᒪᖅᑯᑎᖃᕐᓂᕐᒥᒃ ᐱᒻᒪᕆᐅᖕᒪᑦ ᓴᙱᔪᓂᒃ 
ᐃᒻᒥᒃᑰᕈᓐᓇᖅᑐᓂᒃ ᓄᓇᓕᖃᕐᓂᕐᒧᑦ ᐅᑭᐅᖅᑕᖅᑐᒥ.   

 
 


